1
7

 Татарстан Республикасы терлекчелегендә нәсел эше турында

ТАТАРСТАН РЕСПУБЛИКАСЫ

ЗАКОНЫ

(2002 елның 26 декабрендәге 37-ТРЗ номерлы, 2003 елның 24 июнендәге                17-ТРЗ номерлы, 2005 елның 16 декабрендәге 128-ТРЗ номерлы, 2007 елның                   27 апрелендәге 16-ТРЗ номерлы, 2009 елның 9 гыйнварындагы 1-ТРЗ номерлы,             2011 елның 30 июнендәге 37-ТРЗ номерлы, 2012 елның 20 июлендәге 61-ТРЗ номерлы, 2016 елның 12 декабрендәге  95-ТРЗ номерлы, 2019 елның 5 апрелендәге 26-ТРЗ номерлы Татарстан Республикасы законнары редакциясендә)
Әлеге Закон Татарстан Республикасы территориясендә, кошчылык, җәнлек асрау, умартачылыкны да кертеп, терлекчелекнең барлык өлкәләрендә нәсел эшен оештыру һәм тормышка ашыруның бердәм принципларын билгели. Закон авыл хуҗалыгы терлекләренең яңа токымнарын, типларын, линияләрен һәм гибридларын чыгару, булганнарын камилләштерү, аларның генофондларын саклау, нәсел көтүен яңарту буенча эшчәнлекне дәүләт кызыксындыруына һәм көйләвенә юнәлгән. (Преамбула 2011 елның 30 июнендәге 37-ТРЗ номерлы Татарстан Республикасы Законы редакциясендә)
I КИСӘК. ГОМУМИ НИГЕЗЛӘМӘЛӘР

1 статья. Татарстан Республикасы терлекчелегендә нәсел эше
Авыл хуҗалыгы терлегенең уңай нәсел сыйфатларын саклауга һәм яхшыртуга, аларны продукция җитештерү өчен нәтиҗәле файдалануга, булган малларны камилләштерү һәм яңа токым, тип, линия һәм гибридларны чыгаруга, аларның генофондын яхшыртуга юнәлтелгән гамәлләр комплексын тормышка ашыру нәсел эше дип атала.

2 статья. Терлекчелектә нәсел эшен хокукый җайга салу (статья                 2003 елның 24 июнендәге 17-ТРЗ номерлы Татарстан Республикасы Законы редакциясендә)
Татарстан Республикасы территориясендә терлекчелектә нәсел эшен хокукый җайга салу федераль законнар,  әлеге Закон һәм алар нигезендә  кабул ителә торган башка норматив хокукый актлар белән гамәлгә ашырыла. 

3 статья. Әлеге Законда файдаланылучы төп төшенчәләр (статья              2003 елның 24 июнендәге 17-ТРЗ номерлы Татарстан Республикасы Законы редакциясендә)
Нәсел эше предприятиесе – селекция максатларында нәсел терлекләрен үрчетүне, нәсел продукциясен (материалны) җитештерүне һәм файдалануны, шулай ук нәсел терлекчелеге өлкәсендә күрсәтелә торган  хезмәтләрне гамәлгә ашыручы юридик зат;

нәсел терлеге – аерым бер токымны  үрчетү өчен файдаланыла торган һәм билгеләнгән  тәртиптә теркәлгән, килеп чыгышы документаль рәвештә расланган авыл хуҗалыгы терлеге; 

нәсел продукциясе (материал) - нәсел терлеге, аның орлыгы һәм эмбрионнары;
абзац үз көчен югалтты. – 2012 елның 20 июлендәге 61-ТРЗ номерлы Татарстан Республикасы Законы
бонитировкалау - алга таба файдалану максатларында нәсел терлегенең нәсел һәм продукция бирү сыйфатларын, шулай ук башка нәсел  продукциясенең (материалының) сыйфатларын бәяләү;
алтынчы – җиденче абзацлар үз көчен югалтты. – 2012 елның 20 июлендәге 61-ТРЗ номерлы Татарстан Республикасы Законы
4 статья. Селекция – нәсел эшчәнлегенә хокук
Селекция – нәсел эшчәнлеге белән шөгыльләнү югары һәм урта махсус уку йортын тәмамлаган, зооинженер һәм зоотехник белгечлеге алган затларга гына рөхсәт ителә. 

II КИСӘК. НӘСЕЛ ЭШЕН ДӘҮЛӘТ КӨЙЛӘВЕ

5 статья. Татарстан Республикасы дәүләт нәсел хезмәте
Терлекчелектә нәсел эшен оештыру һәм алып бару Та​тарстан Республикасы дәүләт нәсел хезмәте тарафыннан башка​рыла.

Татарстан Республикасы дәүләт нәсел хезмәтенең бурычла​ры:
-  авыл хуҗалыгында булган малларны камилләштерү, яңа токым, тип, линия һәм гибридларны чыгару;
-  нәселле терлекләрнең генетик фондын саклау;
-  нәселле терлекләрне нәтиҗәле яңартуны тәэмин итү;
-  нәсел көтүен яңарту һәм нәсел продукциясе алу өчен ки​рәкле нәсел базасы булдыру.
Өченче өлеш үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы
Терлекчелектә нәсел эше буенча һәм идарә итү эшчәнлеген авыл хуҗалыгына дәүләт идарәсенең республика органы составына керүче, Татарстан Республикасы Хөкүмәте тарафыннан терлекчелектә нәсел эшенә идарә итү буенча махсус вәкаләт бирелгән дәүләт органы гамәлгә ашыра. (Дүртенче өлеш 2003 елның 24 июнендәге 17-ТРЗ номерлы Татарстан Республикасы Законы редакциясендә)
Бишенче өлеш үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы.
Алтынчы өлеш үз көчен югалтты. – 2019 елның 5 апрелендәге 26-ТРЗ номерлы Татарстан Республикасы Законы.

Җиденче өлеш үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы.
6 статья. Татарстан Республикасы дәүләт нәсел хезмәте эшчәнлегенең төп юнәлешләре (статья 2005 елның 16 декабрендәге      128-ТРЗ номерлы Татарстан Республикасы Законы редакциясендә)
Татарстан Республикасы дәүләт нәсел хезмәте эшчәнлеге федераль закон белән билгеләнгән дәүләт хезмәте эшчәнлегенең төп юнәлешләре нигезендә тормышка ашырыла.
61 статья. Нәселле терлекчелек өлкәсендә дәүләт күзәтчелеге (статья           2012 елның 20 июлендәге 61-ТРЗ номерлы Татарстан Республикасы Законы белән кертелде)
Нәселле терлекчелек өлкәсендә дәүләт күзәтчелеге федераль башкарма хакимиятнең вәкаләтле органы һәм Татарстан Республикасы башкарма хакимиятенең вәкаләтле органы тарафыннан тиешенчә Россия Федерациясе Хөкүмәте һәм Татарстан Республикасы Министрлар Кабинеты  билгеләгән тәртиптә Россия Федерациясе законнары нигезендә гамәлгә ашырыла.
7 статья. Үз көчен югалтты. – 2012 елның 20 июлендәге 61-ТРЗ номерлы Татарстан Республикасы Законы
8 статья. Төшереп калдырылды. – 2003 елның 24 июнендәге 17-ТРЗ номерлы Татарстан Республикасы Законы 
9 статья. Җитештерү нәсел хезмәте (статья 2005 елның 16 декабрендәге    128-ТРЗ номерлы Татарстан Республикасы Законы редакциясендә)
Нәсел эше буенча предприятиеләрдә җитештерү нәсел хезмәте составына белгеч-селекционерлар һәм терлекләрне үрчетү буенча технологлар керергә мөмкин.

Дәүләт нәсел хезмәте белгеч-селекционерлар һәм терлекләрне үрчетү технологларының нәсел эше буенча предприятиеләрдәге эшчәнлеген, аларның милек рәвешләренә карамастан, законнар нигезендә селекция һәм нәсел эше мәсьәләләре буенча тикшереп тора. 

10 статья. Нәсел эше буенча совет
Нәсел эше буенча совет авыл хуҗалыгына дәүләт идарәсенең республика органы тарафыннан югары квалификацияле белгечләрдән һәм галимнәрдән төзелә. Совет үз эшчәнлеген негезләмәгә таянып гамәлгә ашыра.

Нәсел эше буенча совет селекция, көтү яңарту һәм нәсел эшен оештыру мәсьәләләре буенча эксперт-консультатив орган булып тора. Нәсел эшен оештыру мәсьәләләре буенча совет эшенә түбәндәгеләр керә:

– терлекчелектә республика күләмендәге мөһим селекция-нәсел программасын эшләүдә һәм карауда катнашу, авыл хуҗалыгына дәүләт идарәсенең республика органына аларны гамәлгә ашыру буенча тәкъдимнәр кертү;

– терлекнең яңа токымнарын, типларын, линияләрен һәм гибридларын булдыру, булганнарын камилләштерү, көтү яңартуның яңа технологияләрен эшләү буенча республика күләмендәге мөһим фәнни программаларны карау һәм аларны гамәлгә ашыру өчен авыл хуҗалыгына дәүләт идарәсенең республика органына тәкъдимнәр кертү;

– терлекчелектә нәсел эше буенча закон һәм башка хокукый норматив актлар проектларына экспертиза оештыру, аларны башкару механизмы буенча тәкъдимнәр әзерләү;

– терлекчелектә нәсел эшен дәүләт яклавы буенча чаралар әзерләүдә катнашу;

– генетик фондлары сакланырга тиешле токымнарны ачыклауда катнашу. (2009 елның 9 гыйнварындагы 1-ТРЗ номерлы Татарстан Республикасы Законы редакциясендә)
11 статья. Нәсел эшен дәүләт яклавы
Нәсел эше предприятиеләрендә селекция-нәсел эшен алып баруда югары дәрәҗәгә ирешү, яңа токымнар, типлар, линияләр һәм гибридлар чыгару һәм булганнарын камилләштерү, генетик фондны саклау һәм нәсел терлекләре яңартуны яхшырту буенча аларньщ эшчәнлеген кызыксындыру максатында:
- Татарстан Республикасының дәүләт нәсел хезмәте эшчәнлеге Татарстан Республикасы бюджетының авыл хуҗалыгын үстерүгә юнәлдерелә торган акчалары исәбеннән финанслана; (икенче абзац 2003 елның 24 июнендәге 17-ТРЗ номерлы Татарстан Республикасы Законы редакциясендә)
- нәсел терлекләренең генетик фондын саклау, анарның нәсел, продуктлылык һәм башка сыйфатларын камилләштерү Татарстан Республикасы бюджетыннан бүлеп бирелгән акчалар хисабына башкарыла; (өченче абзац 2003 елның                  24 июнендәге 17-ТРЗ номерлы Татарстан Республикасы Законы редакциясендә)
-  терлекләрнең яңа токымнарын, типлар, линияләрен һәм гибридларын чыгаруда, токым сынауда һәм үрчеткечләрне нәсел сыйфаты буенча бәяләүдә, көтү яңарту буенча яңа технологияләр эшләүдә   катнашучы   нәсел   эше   предприятиеләренә,   крестьян (фермер) хуҗалыкларына һәм предприятиеләрнең, оешмаларның, учреждениеләрнең ярдәмче хуҗалыкларына, шулай ук генетик фонд хуҗалыкларына салым законнары нигезендә ташламалар ясалырга мөмкин;
- селекциядә һәм нәсел эшендә өстенлекле юнәлешкә ия тирән нигезле тикшеренүләр, республика әһәмиятенә ия гамәли тикшеренүләр Татарстан Республикасы бюджетыннан финанслана. (Бишенче абзац 2003 елның 24 июнендәге 17-ТРЗ номерлы Татарстан Республикасы Законы редакциясендә)
III КИСӘК. СЕЛЕКЦИЯ – НӘСЕЛ ЭШЕН ЮГАРЫ ДӘРӘҖӘДӘ ТӘЭМИН ИТҮ, НӘСЕЛЛЕ ТЕРЛЕКЛӘР ҺӘМ АЛАРНЫ ПРОДУКЦИЯСЕНЕҢ СЫЙФАТЫН ЯХШЫРТУ, НӘСЕЛЛЕ ТЕРЛЕКЛӘРНЕҢ ГЕНЕТИК ФОНДЫН САКЛАУ, ТЕРЛЕКЧЕЛЕКТӘ СЕЛЕКЦИЯ КАЗАНЫШЛАРЫН ФАЙДАЛАНУ БУЕНЧА ТАЛӘПЛӘР

12 статья. Терлекчелектә нәсел эше (статья 2005 елның 16 декабрендәге 128-ТРЗ номерлы Татарстан Республикасы Законы редакциясендә)
Терлекчелектә нәсел исәбе һәм нәсел эше буенча хисаплылык федераль башкарма хакимиятнең терлекчелектә нәсел эшенә идарә итү буенча махсус вәкаләтле органы билгеләгән бердәй форма буенча алып барыла.
13 статья. Терлекләрне нәсел һәм продуктлылык сыйфатлары буенча бәяләү
Нәсел терлекләрен нәсел һәм продуктлылык сыйфатлары буенча бәяләү өчен барлык нәсел эше предприятиеләрендә ел саен бонитировкалау үткәрелә.
Нәсел терлекләрен бонитировкалау законнарда билгеләнгән шартларда һәм тәртиптә үткәрелә. (Икенче өлеш 2003 елның 24 июнендәге 17-ТРЗ номерлы Татарстан Республикасы Законы редакциясендә)
Нәсел терлекләрен бонитировкалауны селекция белгечләре гамәлгә ашыра.
Нәсел эшендә файдалану өчен сайлап алынган нәсел үрчеткечләр (аталар) токымлылык сыйфаты буенча тикшерелергә һәм бәяләнергә тиешләр.

Продуктлылык һәм токымлылык сыйфаты буенча нәсел үрчеткечләрне (аталарны) тикшерү һәм бәяләү нәсел терлекләре продуктлылыгының билгеләнгән күрсәткечләренә ирешкән хуҗалыкларда һәм фермаларда үткәрелә. (Бишенче өлеш 2016 елның 12 декабрендәге 95-ТРЗ номерлы Татарстан Республикасы Законы редакциясендә)
Нәсел үрчеткечләрне (аталарны) тикшерү һәм бәяләү нәтиҗәләреннән чыгып, нәсел эше предприятиеләрендә файдала​нуга тапшыралар.
14 статья. Үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы.
15 статья. Нәсел терлекләренең генофондын саклау
Татарстан Республикасы территориясендә урнашкан бар​лык авыл хуҗалыгы нәсел терлекләре милли байлык дип игълан ителәләр, дәүләт яклануында һәм саклануында булалар.
Генофондын саклау таләп ителә торган токымнарны һәм күрсәтелгән токымнарның генофоңдларын саклау бурычы йөкләнгән нәсел эше предприятиеләрен, нәсел эше буенча совет катнашында, дәүләт нәсел хезмәтенең республика органы билгели.
Терлекчелектә нәсел эше буенча дәүләт идарәсенең рес​публика органы җитәкчесе тәкъдиме нигезендә авыл хуҗалыгына дәүләт идарәсенең республика органы селекция максатлары өчен файдалы булган авыл хуҗалыгы терлекләренең аз санлы һәм бетеп баручы токымнарының генофондын саклау буенча дәүләт гено-фонд предприятиеләре төзи.
Дүртенче өлеш үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы
Дәүләт нәсел хезмәтенең урыңдагы затлары нәсел тер​лекләренең генофондын саклау буенча терлекчелектә нәсел эше турындагы законнарда каралган махсус гамәлләрне тормышка ашыруны тәэмин итәләр. (Бишенче өлеш 2003 елның                 24 июнендәге 17-ТРЗ номерлы Татарстан Республикасы Законы редакциясендә)
16 статья. Терлекчелктә селекция казанышы.
Терлекчелектә селекция казанышы малларның яңа токымнарыннан гыйбәрәт. Токым ана яисә ата җенесле мал (нәсел терлекләре) яки нәсел продукциясе рәвешендә тәкъдим ителергә мөмкин. Сакланучан категориядәге токымга тип, линия, гибрид керә. 

Селекция казанышы аерым хокуклар (интеллектуаль милек) объекты булып тора һәм аны терлекчелектә файдалану граждан законнарында каралган тәртиптә генә рөхсәт ителә. (Икенче өлеш 2007 елның 27 апрелендәге 16-ТРЗ номерлы Татарстан Республикасы Законы редакциясендә)
17 статья. Нәсел продукциясен җитештерү һәм сату
Нәсел продукциясе Татарстан Республикасы терлекчелегендә гамәлгә ашырыла торган  селекция – нәсел эше программаларында билгеләнгән таләпләргә туры килергә тиеш.

Нәсел продукциясен җитештерүне һәм сатуны гамәлгә ашыручы  предприятиеләр, оешмалар һәм гражданнар күрсәтелгән таләпләрнең үтәлешен тәэмин итәргә тиешләр.

18 – 19 статьялар үз көчләрен югалтты. – 2005 елның 16 декабрендәге               128-ТРЗ номерлы Татарстан Республикасы Законы.
IV БҮЛЕК. НӘСЕЛ ЭШЕН МАТДИ-ТЕХНИК ҺӘМ ФӘННИ ЯКТАН ТӘЭМИН ИТҮ
20 статья. Нәсел хезмәте күрсәтүне финанслау
Нәсел эше предприятиеләрен һәм дәүләт нәсел хезмәте органнарын финанслауның чыганаклары түбәндәгеләр: нәселле терлекчелек үсешенә юнәлдерелгән Татарстан Республикасы бюджеты акчалары, нәсел терлекләрен һәм аларның продукциясен сатудан кергән, шулай ук килешүләр буенча башкарылган эшләрдән кергән акчалар. (2003 елның 24 июнендәге  17-ТРЗ номерлы Татарстан Республикасы Законы редакциясендә)
21 статья. Үз көчен югалтты. – 2005 елның 16 декабрендәге 128-ТРЗ номерлы Татарстан Республикасы Законы
22 статья. Нәсел эшен фәнни яктан тәэмин итү
Терлекчелектә нәсел эшен фәнни яктан тәэмин итүне Татарстан Республикасының фәнни, югары уку һәм фәнни-җитештерү учреждениеләре башкаралар. 

Нәсел эше буенча фәнни тикшеренүләр дәүләт нәсел хезмәтенә авыл хуҗалыгына идарә итү органнары һәм нәсел эше предприятиеләре гаризасы буенча килешүләр нигезендә үткәрелә һәм алар тарафыннан финанслана. 

Фәнни учреждениеләр коллективлары дәүләт нәсел хезмәте һәм кызыксынучан ведомствалар белән бергә түбәндәгеләрне эшлиләр:

– булган терлекләрне камилләштерү һәм яңа токымнар, типлар, линияләр һәм гибридлар чыгару буенча селекция-генетика программаларын;

– селекция гамәленең, көтү яңартуның, малларның нәсел һәм продукция сыйфатларын яхшыртуның нәтиҗәлелеген арттыру алымнарын, юлларын һәм ысулларын;

– нәсел хисабын алып бару ысулларын һәм авыл хуҗалыгы терлекләрен бәяләү буенча алымнарны;

– нәсел эше өчен тикшерү-үлчәү приборларын һәм башка техник чараларны;

– нәсел терлекчелегендә мәгълүмат системаларын.

V БҮЛЕК. 2002 елның 1 июленнән үз көчен югалтты. – 2002 елның                         26 декабрендәге 37-ТРЗ номерлы Татарстан Республикасы Законы
VI БҮЛЕК. Төшереп калдырылды. – 2003 елның 24 июнендәге 17-ТРЗ номерлы Татарстан Республикасы Законы.

